PATXI ERREMENTARIA

Ipuin honek hainbat sekuentzia ditu. Osorik egin beharrean, zatika antzez daiteke, saio bakoitzean gertaera berri bat aurkeztuz. 

1. sekuentzia

	1
	Narratzailea
	Bazen behin, Patxi izeneko errementari  bat. Patxi oso, oso gaiztoa zen eta horregatik, behin Zart izeneko deabru bat bidali zioten infernutik. Errementari hura, nola edo hala infernura eramateko agindu zioten.  

Eta horrela, goiz batean, Zart, infernua utzirik, Patxiren sutegiraino joan zen. 



	
	Patxi lanean (sutan dagoen burdina hartu eta mailuz joka)
	Burdin honekin, aizkora eder bat egingo dut.

(Klanka,klanka, kolpeka...)

	
	Zart


	Egun on, Patxi!

	
	Patxi
	Baita zuri (hiri) ere!



	
	Zart
	Oso gaiztoa zarela (haizela) diote (ziotek) denek.

Horregatik, zu (hi) infernura eramatera etorri naiz (nauk).



	2
	Patxi, lasai
	Ongi. Baina goseak nago (nagok) (gose naiz/nauk) eta infernurako bidea luzea da (duk). Lehenengo gosaldu egingo dugu. (diagu)

Eseri mahaian eta jan.



	
	Zart

(janaria hartu eta gogoz jaten)
	Ederki. Gosal dezagun ba.

Ñan, ñan, ñan...

	
	Patxi
	Beno, ondo gosaldu dugu (diagu). Goazen (goazemak) orain nahi baduzu (baduk).



	3
	Zart aulkitik altxatu nahi, eta ezin.
	Bai, goazen. Eup!, Iiiieup! Ai,ai... ezin naiz altxatu! Aulkiari erantsita nago. Aiiiii!



	
	Narratzailea
	Zart ezin zen aulkitik zutitu, aulkia, izan ere, bikez igurtzi zuen aurretiaz Patxik, eta Zart han erantsirik gelditu zen.

Hala eduki zuen hiru urtez Patxik deabrua, eta orduan askatu egin zuen.



	
	Patxi, bikea berotzen. 
	Beno, nahikoa da. Bikea berotu eta askatu egingo zaitut (haut) orain.



	
	Zart, indar eginez altxatu, eta izututa, ipurdiari helduz, ihesi joan. 
	Iiiieup!

Ai, ai, ai, nire ipurdia, ai, ai....

	
	Patxi, barrez
	Ja, ja, ja… Agur, Zart, agur!



	2. sekuentzia



	
	Narratzailea
	Patxi munduan geratu zen. Baina, gero eta gaiztoago ari omen zen bihurtzen. Infernuan, Patxiri beste deabru bat bidaltzea erabaki zuten, Axut izenekoa. Abiatu baino lehen Zartek abisatu egin zion.



	4
	Zart
	Kontuz ibili! Patxik mahaian esertzeko esaten badizu (badik), ez eseri.



	
	Axut 

Ibilian, Patxiren sutegira doa. 
	Ez, ez naiz eseriko. Ondo asko ezagutzen dut (diat) nik Patxi.

Agur, banoa (baniak) Patxirengana.



	5
	Axut
	Egun on, Patxi!



	
	Patxi
	Baita zuri (hiri) ere!



	
	Axut
	Gero eta gaiztoagoa omen zarela (haizela) jakin dugu (diagu) infernuan.

Horregatik, zu (hi) infernura eramatera etorri naiz (nauk).



	
	Patxi, lasai
	Ongi. Baina goseak nago (nagok) (gose naiz/nauk) eta infernurako bidea luzea da (duk). Lehenengo gosaldu egingo dugu. (diagu)



	
	Axut 


	Ederki. Gosal dezagun orduan, azkar.



	
	Patxi
	Eser zaitez (hadi) mahaian, lagun.



	
	Axut
	Ez, ez, lasai, ez dut (diat) esertzeko ohiturarik.



	
	Patxi
	Etzan zaitez (hadi) orduan, horko zizeilu horretan. Hainbesteko bidea egin eta gero, nekatuta egongo zara (haiz) eta!



	
	Axut, irribarrez, etzan egin zen. 
	Bai, hori egia da (duk).

	
	Patxi,

Gosaldu egiten du. 
	Ñan, ñan, ñan... Mmmm! Beno, ondo gosaldu dut (diat). Goazen (goazemak) orain nahi baduzu (baduk).



	6
	Axut zizeilutik altxatu nahian zebilen eta ezin.
	Bai, goazen. Eup!, Iiiieup! Ai,ai... ezin naiz altxatu! Zizeiluari erantsita nago. Aiii!

	
	Narratzailea
	Axut ezin zen zizeilutik altxatu. Zizeilua, izan ere, bikez igurtzi zuen aurretiaz Patxik, eta Axut han erantsirik gelditu zen.

Hala eduki zuen hiru urtez Patxik deabrua, eta orduan askatu egin zuen.



	
	Patxi, bikea berotzen. 
	Beno, nahikoa da. Bikea berotu eta askatuko zaitut (haut) orain.



	7
	Axut, indar eginez altxatu, eta izututa, bizkarra igurtziz, ihesi joan zen. 
	Iiiieup!

Ai, ai, ai, nire bizkarra,  ai, ai....

	
	Patxi, barrez
	Ja, ja, ja, Agur, Axut, agur!



	3. sekuentzia 



	
	Narratzailea
	Patxi, berriz ere,  munduan geratu zen. Baina, gero eta gaiztakeria handiagoak egiten zituen. Infernuan, Patxiri beste deabru bat bidaltzea erabaki zuten, Gatz izenekoa. Abiatu baino lehen Zartek eta Axutek abisatu egin zioten.



	
	Zart
	Kontuz ibili! Patxik mahaian esertzeko esaten badizu (badik), ez eseri.



	
	Axut
	Eta gero zizeiluan etzateko esaten badizu (badik) ere, ez etzan.

 

	
	Gatz

Ibilian, Patxiren sutegira joan zen. 
	Ez, ez, kontuz ibiliko naiz!

Agur, banoa Patxirengana.



	8
	Gatz
	Egun on, Patxi!



	
	Patxi
	Baita zuri (hiri) ere!



	
	Gatz
	Gero eta gaiztakeria handiagoak egiten omen dituzula (dituala) jakin dugu (diagu) infernuan.

Horregatik, zu (hi) infernura eramatera etorri naiz (nauk).



	
	Patxi, lasai
	Ongi. Baina goseak nago (nagok) (gose naiz/nauk) eta infernurako bidea luzea da (duk). Lehenengo gosaldu egingo dugu. (diagu)

Eser zaitez (hadi) mahaian, lagun.



	
	Gatz
	Ez, ez, lasai, ez dut (diat) esertzeko ohiturarik.



	
	Patxi
	Etzan zaitez (hadi) orduan horko zizeilu horretan. Hainbesteko bidea egin eta gero, nekatuta egongo zara (haiz) eta!



	
	Gatz
	Ez, ez, ez dut (diat) etzateko beharrik.



	
	Patxi
	Motel! Igo zaitez (hadi) orduan pikondo horretara eta jan nahi dituzun (dituan) pikuak nik gosaltzen dudan bitartean.



	9
	Gatz, pozik 

zuhaitzera igo, eta pikuak jaten hasi zen. 
	Hori bai! Horixe egingo dut (diat) 

	
	Patxi,

Gosaldu egiten du. 
	Ñan, ñan, ñan... Mmmm! Beno, ondo gosaldu dut (diat). Goazen (goazemak) orain nahi baduzu (baduk).



	
	Gatz  pikondotik jaitsi nahi,  eta ezinean.
	Bai, goazen. Eup!, Iiiieup! Ai,ai... ezin naiz jaitsi! Pikondoari erantsita nago, Aiiiii!



	10
	Narratzailea
	Gatz ezin zen pikondotik jaitsi. Pikondoa, izan ere, bikez igurtzi zuen aurretiz Patxik, eta Gatz han erantsirik gelditu zen,

Hala eduki zuen hiru urtez Patxik deabrua, eta herriko umeek harrika egiten zioten, eta orduan askatu egin zuen.



	
	Patxi, bikea berotzen. 
	Beno, nahikoa da. Bikea berotu eta askatu egingo zaitut (haut) orain.



	
	Gatz, indar eginez pikondotik askatu, eta izututa, gorputza igurtziz, ihesi joan zen. 
	Iiiieup!

Ai, ai, ai, nire gorputz osoa,  ai, ai....

	
	Patxi, barrez
	Ja, ja, ja, Agur, Gatz, agur!




	4. sekuentzia 



	11
	Narratzailea 
	Urteak pasatu ziren eta, azkenean, Patxi hil egin zen. Orduan, bere erreminta guztiak, mailua, burruntzia eta kurrikak, hartu eta zuzenean infernura abiatu zen.



	
	Patxi, infernuko atea joz
	Dan, dan, dan!



	
	Deabruak
	Nor da?



	
	Patxi
	Patxi errementaria naiz.



	12
	Deabruak, izututa, ateari eusten


	PATXI!!!

Ez utzi sartzen, eutsi ateari!



	13
	Zart  makurtu eta ateko giltza- zulotik begira
	Benetan Patxi ote den begiratuko dut.

Ai, ai, !!!! Begia burruntziaz atera dit! Aiiii!



	
	Axut, makurtu eta atepeko zirrikituan belarria jarriz.

Izututa, ateari eusten
	Benetan Patxiren ahotsa ote den entzungo dut.

Ai, ai, !!!! Belarria kurrikekin moztu dit! Aiiii!

Ez utzi sartzen, EEEZ!!!



	14
	Narratzailea
	Deabruek ez zuten Patxi infernuan sartzerik nahi, eta ez zioten atea ireki.  Orduan, Patxi zeru aldera joan zen.



	
	Patxi
	Dan, dan, dan!



	
	San Pedro
	Nor da?



	
	Patxi
	Patxi errementaria naiz.



	
	San Pedro
	Patxi errementaria? Ah, ez, zu (hi) gaiztoa zara, (haiz) ezin zara (haiz) zeruan sartu!



	15
	Narratzailea
	Baina, han zegoen Patxiren herriko andre zahar bat. Beldurtu egin zen, Patxik kalte egingo ziolakoan, eta San Pedro konbentzitu egin zuen. 

	
	Andre zaharra, beldurtuta
	Oso gizon zintzoa izan da Patxi munduan.  Ongi merezia dauka zerua.



	16
	San Pedro, atea zabaltzen. 
	Hala bada, sar dadila zeruan. 

	
	Narratzailea
	Eta Patxi errementaria barrura sartu zen, eta geroztik zeruan omen dago. 

Eta hala bazan eta ez bazan...


